A poboación en Europa
1. A Poboación europea
Europa é un continente moi poboado no que viven uns 700 millóns de persoas.

A característica principal da poboación europea é o envellecemento, que se debe a dúas causas principalmente:

- A baixa natalidade (nacen poucos bebés).

- A esperanza de vida é alta (unha persoa pode vivir moitos anos) polo que hai moitas persoas maiores.

Polo tanto o crecemento é lento e nalgúns países incluso é negativo, é decir, o número de nacementos é menor ao de defuncións.

Actualmente chegan a Europa moitos inmigrantes que favorecen o aumento de poboación xove.

A maior parte da poboación europea vive nas cidades, é unha poboación urbana. 

Os países máis poboados son Holanda, Bélxica, Luxemburgo, Alemania, Reino Unido, Francia e Italia. Nalgunhas destas rexións a densidade de poboación chega ata os 500 hab/km2. 

Nos países do sur de Europa, como España, a densidade ronda os 100 hab/km2. 

Os países do norte de Europa son os menos poboados.

2. As actividades económicas de Europa
- O sector primario é no que  traballan menos persoas, só un 4% da poboación activa.

Na agricultura empréganse moitas máquinas. Os cultivos máis importantes son os cereais, as patacas e a remolacha en Centroeuropa e Rusia; a vide, o olivo e as hortalizas no Mediterráneo.

A cría de gando bovino, ovino e porcino é a base da gandería.

A pesca é unha actividade moi importante, sobre todo en Noruega,Islandia, Dinamarca, Rusia e España que dispoñen de modernas flotas de tipo industrial.

A explotación forestal é máis importante nos países do Norte que fabrican mobles e papel.

- O  sector secundario ocupa o 30% da poboación activa. 

As industrias destacadas son a metalúrxica, a de automóbiles, a de material eléctrico e a que fabrica productos para o consumo.
- O sector terciario ocupa ao 66% da poboación activa e comprende as actividades relacionadas co comercio, o transporte e o turismo.

En Europa prodúcense gran número de intercambios comerciais, exporta material tecnolóxico e importa petróleo.

Europa posue a rede de transportes máis importante do mundo tanto por terra, automóbiles e ferrocarril;  por mar, con  grandes de portos marítimos e fluviais; e por aire.

En canto ao turismo podemos decir que produce moitos ingresos en países como España, Francia, Reino Unido, Italia, Alemania e Austria.

3. A poboación española e as actividades económicas
En España a poboación ten as mesmas características que a do resto de Europa, tende a envellecer e concéntrase nas cidades e nas zonas costeiras.

As actividades económicas seguen tamén o modelo europeo e o sector terciario é o que máis persoas ocupa, mentras que no primario so traballa o 5% da poboación activa.
